KWSP lancar kempen galak ahli semak penyata

KUALA LUMPUR 24 Mei - Kum-
pulan Wang Simpanan Pekerja
(KWSP) melancarkan kempen me-
nerusi media untuk menggalakkan
ahli menyemak penyata kira-kira
bagi memastikan simpanan KWSP
mereka dalam keadaan teratur.
Pengurus Besar Perhubungan
Awam KWSP, Nik Affendi Jaafar
dalam satu kenyataan hari ini ber-

kata, kempen yang melibatkan pe-

nyiaran iklan menerusi radio dan
televisyen itu bermula esok hingga
14 Jun ini.

“Ja bertujuan memberi keseda-
ran kepada ahli tentang kepenti-
ngan menyemak penyata KWSP

bagi memastikan majikan memba-
yar caruman dengan betul dan te-
pat pada masanya. Jika terdapat
sebarang keraguan, ahli perlu men-
dapatkan penjelasan segera dari-
pada majikan atau membuat la-
poran kepada KWSP,” katanya.

Menurut beliau, sebagai seba-
hagian daripada usaha untuk me-
maklumkan ahli mengenai status
simpanan  persaraan  mereka,
KWSP baru-baru ini selesai me-
ngedarkan lebih 6.4 juta penyata
kira-kira ahli bagi 2010.

Katanya, semua penyata kira-ki-
ra dihantar kepada ahli melalui ala-
mat kediaman seperti yang didaf-

tarkan dalam rekod agar maklumat
sulit tidak jatuh ke tangan pihak
lain. :

“Qleh itu, amat penting bagi ahli
yang telah berpindah untuk segera
mengemaskini rekod alamat me-
reka dengan KSWP,” tegasnya.

Katanya, ahli juga boleh me-
nyemak dan mencetak penyata ki-
ra-kira dengan mendaftar di
i-Akaun KWSP yang boleh diakses
melalui laman web myEPF yang
menyediakan kemudahan untuk
menyemak butiran akaun secara
dalam talian 24 jam sehari atau
seberapa kerap yang mereka ke-
hendaki.

Beliau memberitahu, ahli juga
boleh mendapatkan penyata ki-
ra-kira di mana-mana cawangan
KWSP dengan mengemukakan
MyKad atau mendapatkan penyata
kira-kira mereka melalui kios KWSP
yang terdapat di cawangan-cawa-
ngan KWSP serta di premis-premis
yang mempunyai kios itu.

Sebagai langkah keselamatan je-
lasnya, ahli tidak dibenarkan men-
dapatkan penyata kira-kira melalui
telefon dan jika ada sebarang ke-
raguan, ahli perlu mendapatkan
penjelasan segera daripada maji-
kan atau membuat laporan terus
kepada KWSP.



